2020 воӧдз Дінму сӧвмӧдан стратегияӧ пыртасны Коми Республикаса олысьяслысь унджык вӧзйӧмъяссӧ.

Та йылысь юӧртіс Коми Республикаса Юралысь Вячеслав Гайзерлы республикаса экономика сӧвмӧдан министр Антон Фридман. Ведомствокостса уджалан группа помаліс видлавны торъя открыткаяс вылын воӧм вӧзйӧмъяс. Ӧнія кадӧ тайӧ материалъяссӧ пыртӧны Дінму сӧвмӧдан стратегиялӧн выльмӧдан балаӧ.

А. Фридманӧн юӧртӧм серти, ставнас видлалӧма 7000 гӧгӧр открытка да сетӧма министерствоӧ, кӧні эмӧсь стӧч вӧзйӧмъяс Республика сӧвмӧдан стратегияӧ вежсьӧмъяс да содтӧдъяс пыртӧм серти.

«Вӧчӧма ыджыд удж бӧрйӧм да анализируйтӧм кузя. Ӧні коли бӧръя воськов - пыртны вӧзйӧмъяссӧ уджалысь документӧ. Быд вӧзйӧм видлавсьӧ и ӧткӧн, и чукӧрӧн ӧткодь признак серти ӧтувтӧмӧн, медым Стратегияӧ стӧчмӧдӧмъяс пыртігӧн тырвыйӧ вӧдитчыны наӧн», - висьталіс Антон Фридман.

Министрӧн донъялӧм серти, медшӧр вӧзйӧмъясыс (95%) лӧсялӧ Стратегиялы. На пиысь унджыкыс веськӧдӧма муниципальнӧй юкӧнъясын мытшӧдъяс решитӧм вылӧ (60%), мый сідзжӧ корӧ колана ногӧн пыртны гражданалысь вӧзйӧмъяссӧ муниципалетъяс сӧвмӧдан уджтасъясӧ. Пример пыдди министр вайӧдіс ӧткымын районъяслӧн мутасын промышленнӧй производствояслысь балаяс, а сідзжӧ вӧзйӧмъяс, кутшӧмъяс йитчӧмаӧсь социальнӧй уджъёртасьӧмкӧд, демографиякӧд да том йӧзлӧн политикакӧд.

Коми Республикаса Юралысь Вячеслав Гайзер тшӧктіс кыдз позьӧ веськыда  босьтчыны балалӧн бӧръя этапӧ.

«Республикаын олысьяслы быть колӧ аддзыны, кутшӧм налӧн вӧзйӧмъяс пырисны стратегияӧ. Та вӧсна бура думыштӧй, кутшӧм ногӧн найӧс ӧтлаӧдны. Тайӧс колӧ удитны вӧчны 2012 вося кӧч тӧлысьӧдз, кор дасьтӧм Стратегиялӧн бала лоӧ петкӧдӧма ӧтйӧза видлалӧм вылӧ», - тшӧктіс республикаса Юралысь.

